
梔子厚朴湯方 

  梔子 擘，十四枚 厚朴 薑炙，四兩 枳實 去穰，炒，四兩。 

    已上三味，以水三升半，煮取一升半，去滓，分三服，溫進一服，

得吐，止後服。 

梔子乾薑湯方：梔子 擘，十四枚 乾薑 二兩。 

    上二味，以水三升半，煮取一升半，去滓，分二服，溫進一服，得

吐者，止後服。 

〔按〕： 

   此方乾薑當是香豉，餘義詳前經文下，正誤文內。 

桃核承氣湯方  

  桃核 去皮，尖，五十個 桂枝 三兩 大黃 四兩 芒硝 二兩炙甘草 二兩。 

     上五味，以水七升，煮取二升半，去滓，內芒硝，更上火微沸，下

火，先食溫服五合，日三服，當微利。 


